
O UN E O MULTIPLE: AS XEOGRAFIAS DA FALA!

Almudena Otero Villena

1 O seguinte artigo apareceu publicado no libro: Almudena Otero Villena, ‘Ayn. O ollo ¢ a fonte,
Rianxo, Axouxere, 2017, pp. 77-98.

Resumen: O texto segue os pasos de Ibn ‘Arabi na sta viaxe cara a Oriente: camifio exterior
que ¢ tamén interior, que atravesa as da xeografias da lingua e acaba por devir itinerario
circular.

Palabras clave: Ibn ‘Arabi, viaxe, @lam al-mital, fala.

Abstract: The text follows the steps of Ibn ‘Arabi on his journey to the East: an outer path
which 1s also an inner path, that crosses the geographies of language and becomes at the end
a circular journey.

Key words: Ibn ‘Arabi, journey, alam al-mital, language.

sk ok sk ok

A VIAXE

«A orixe da existencia é o movemento. Nela non pode haber inmobilidade, pois regresaria
a sua orixe, que ¢ a ausencia. Nunca xamais cesa a viaxe, nin no mundo superior nin no
inferior, e mesmo as verdades divinas (kaga’iq ilahiyya) non finalizan o seu percorrido, indo
e vindo», di Ibn ‘Arabi'. Se 0 movemento é o celme do mundo, tampouco as persoas cesan
nunca de viaxar: «Mais, a dicir verdade, endexamais, en toda a eternidade, cesamos de
viaxar, dende o momento mesmo da nosa concepcion, e da creacién primeira dos nosos

fundamentos»?.

A viaxe pode converterse en obsesion, fuxida compulsiva; mais a viaxe é tamén o xeito
comun de estar no mundo: continuo fluir ou recrear. A vida ¢ peregrinaxe, e a peregrinaxe
é o lugar da revelacién ou desvelamento (23, tagalli)’. Coémpre ser quen de ver o camifio
(Bh, tarig): este non é froito da vontade persoal, nin é tampouco casual, senén que se vai
amosando ante un, sen buscalo. O camino ¢ tinico, mais non o é o modo de camifar, a fariga:
as multiples andainas que conducen cara a unha mesma meta, a unidade (M ¢3, fawhid) que
retne todas as paisaxes.

1 Ibn ‘Arabi, El esplendor de los frutos del viaje, edicion e traduccion de Carlos Varona Nervion, Madrid,
Siruela, 2008, p. 60.

9 Ibid., p. 61.

3 Denis Gril, “El viaje a través de las esferas del ser interior, segtin la obra Mawdag:” al-nugim de Ibn
‘Arabi (Almeria 595/1199)”, en Pablo Beneito ¢ Pilar Garrido (eds.), £/ viaje interior entre Oriente y Occt-
dente. La actualidad del pensamiento de Ibn Arab7, Madrid, Mandala, 2008, p. 100.

A vida de Ibn ‘Arabi foi unha viaxe continua, nun tempo en que as comunicaciéons non
eran inmediatas e trasladarse dun lugar a outro era a tarefa de toda unha vida*. Ibn ‘Arabi,
que naceu en Murcia en 560 (1165 d.C.) e medrou en Sevilla, abandonou por vez primeira
al-Andalus cando tifia 28 anos para ir a Ttnez, onde queria cofiecer o mestre sufi ‘Abd al-
‘Aziz al-Mahdawi. Acompaiiado do seu pai, foi até Alxeciras, ¢! padll 3 y jall, a Illa Verde
dos xeografos; ali visitou ao Sapf Ibrahim b. Tanif al-‘Absi: compre prepararse ben antes de
emprender o camino. Dende Alxeciras cruzou en barco a cidade da beira oposta, Ceuta;
ficou ai un tempo, recibindo as ensinanzas de varios mestres. Dende Ceuta, os dous viaxeiros
dirixironse a Buxia e Tlemcen, até acadar finalmente a stia meta, Tinez, onde contemplaron
a impofiente mesquita al-Zaytiina, coas suas torres, as stias nove portas ¢ 160 columnas
procedentes da antiga Cartago, cuxa vision lle inspiraria a Ibn ‘Arabi un poema.

Na cidade norteafricana o autor de Murcia visita a al-Mahdaw1 (que seica non o acolleu con
demasiado entusiasmo) e o mestre deste, Muhammad al-Kinani, que o recibe mellor; con
al-Kinani estivera anos antes Aba Ya‘qab Yasuf al-Kami, un sufi de al-Andalus cofiecido
de Ibn ‘Arabi. O que logo seria chamado al-Sayj al-Akbar, o mestre méis grande, fica un ano
en Tanez, dedicado ao estudio do sufismo; unha noite de calor e lia chea, mentres descansa
nun barco do porto, ve achegarse onda el un home andando sobre o mar:

Atopabame no porto de Ttnez, nunha embarcacién sobre o mar, cando de
sipeto me deu unha dor de ventre. Mentres os pasaxeiros durmian, subin a
cuberta a contemplar o mar. De stpeto, a luz da laa, que esa noite estaba chea,
vin ao lonxe vir a alguén cara a min camifiando sobre a auga. Cando chegou
4 mifna altura, detivose e logo ergueu un pé, apoiandose sobre o outro; reparei
en que a planta do seu pé estaba seca; fixo o mesmo co outro pé e constatel
idéntica cousa. A continuacion, faloume segundo unha linguaxe propia del; logo
despediuse e marchou en direccion do faro situado no cumio dun outeiro, case
a tres quilometros de ali. Franqueou esa distancia en tres pasos. Puiden escoitar
como louvaba a Deus no faro (Fut. I)°.

A viaxe conduce a encontros sorprendentes, a diferentes topografias. O home que Ibn ‘Arabi
ve 1o porto ¢ 0 s, Hadir’, procedente doutras terras, do J&d alle, @lam al-mital ou
mundo imaxinal, que o mestre de Murcia chamou “terra da realidade” 4&8all (), ard

4 Sobre a biografia de Ibn ‘Arabi: Claude Addas, Ibn Arab7 ou La quéte du Soufre Rouge, Paris, Gallimard,
1989; Fernando Mora, Ibn Arabt. Vida y ensefianzas del gran mistico andalust, Barcelona: Kairos 2011, pp.
27-109.

5 Citado por Fernando Mora, bid., pp. 55-56.

6 Sobre o Hadir véxase: Henry Corbin, La imaginacion creadora en el sufismo de Ibn Arab?, Barcelona: Des-
tino, 1993, pp. 69-85. Tamén: Claude Addas, Ibn Arabi ou La quéte du Soufre Rouge, cit., pp. 147-148.

al-hagiqa), situada no extremo norte celeste. E ¢ estando en Tunez cando penetra nese outro
espazo, unha entrada sinalada por un suceso extraordinario:

Cando penetrei nesa morada, na época en que me atopaba en Tunez, ceibel
inconscientemente un berro; ninguén o ouviu sen perder o cofiecemento. As
mulleres que estaban nos terrados vecifios desmaiaronse; algunhas caeron do
tellado ao patio; pero, a pesar da altura, non se mancaron. Eu fun o primeiro en
acordar; estabamos cumprindo co rito da oracién detras do umam; vin que caeran
todos fulminados (Fut. I).

Un pregue na existencia, unha fenda que se descubre, fractura interior que ¢ entrada a outro
mundo. O traxecto da viaxe ¢ a distancia que separa o mundo sensibel desa terra ignota,
feita coa arxila que sobrou da creacién de Adan; espazo sutil que poste dimension e mais
extension, e, porén, ordénase segundo outros parametros. Ai os corpos tefien outro volume,
o espazo esta invertido e o tempo ¢é reversibel. Numerosos viaxeiros tefien proporcionado
descricions da stia xeografia: no seu linde a montana de Qaf (que, segundo o xedgrafo Yaqut,
levara antes o nome de Alburz), e mais ala as inmensas cidades de éébalqé (no leste), Gabarsa
(no oeste), que tefien, di Suhrawardi, mil portas, e estan habitadas por infinitas criaturas. O
historiador Tabari describeas como duaas cidades de esmeralda, & beira da montana de Qaf,
da cal reciben toda a sta luz. Hai na terra da verdade outra cidade, Hurqalya, situada nun
lugar mais elevado que as outras daias. Outros autores refirense & montaiia de Hukairya, a
montana das augas esenciais, onde medra o haoma branco, a planta da inmortalidade. Da
I-Nun explica, pola stia banda, que ali visitou a terra de prata, a terra do alcanfor branco
e mais a terra do azafran; describe as criaturas que as habitan e os seus costumes, fala de
océanos de metais preciosos que se tocan sen se mesturaren as stas augas®. E Ibn ‘Arabi
conta que viu un mar de area que se movia coma se fose de auga, e pedras que se atraian
unhas a outras coma o ferro e o iman.

Ibn ‘Arabi e o seu pai fican varios meses en Tunez. Antes de rematar o ano regresan a al-
Andalus; a volta paran de novo en Tlemcen.

As viaxes de Ibn ‘Arabi non acaban aqui; a estadia en Tunez ¢ s6 o limiar dunha vida
errante. En 592 (1195 d.C.) volve cruzar até¢ a outra beira do Mediterraneo. Nesta ocasion
semella que a causa da viaxe son as stias circunstancias familiares: tras a morte do seu pai
o ano anterior, ¢ responsabel das stias daas irmas; viaxa por iso con elas a Fez para casaren

7 Citado por Fernando Mora, Ibn Arabi. Vida y ensefianzas del gran mistico andalusi, cit., pp. 56-57; Claude
Addas, Ibn Arabt ou La quéle du Soufre Rouge, cit., p. 149.

8 Sobre as descripcions do mundus imaginalis: Henry Corbin, Cuerpo espiritual y tierra celeste, Madrid,
Siruela, 1996, pp. 98-109.

ala. A cidade era daquela un centro do saber mistico e Ibn ‘Arabi estabelece ali relaciéon con
varios mestres sufis, entre eles ‘Abderrahman al-Tamimi al-Fasi, que era imam da mesquita
de al-Azhar. Regresa ao pouco a Sevilla, pero Fez, a cidade-labirinto, atrapa a Ibn ‘Arabi. Ao
ano seguinte volve ao lugar de Mulay Idris, dos 150 santos, das 80 fontes e dos 750 oratorios.
Fica varios meses; frecuenta o xardin de Ibn Hayun, onde se retine cun grupo de discipulos,
e tamén a mesquita de al-Azhar, lugar de entrelazados xeométricos, mosaicos de estrelas que
se multiplican até o infinito coma os reflexos de varios espellos ou as innumerabeis faiscas
da tawhid, a unidade que escintila na multiplicidade do mundo. Un dia, mentres reza nese
espazo ingravido, Ibn ‘Arabi percibe que o seu corpo ten forma esférica; pode ver en calquera
direccién, mesmo o que esta as stias costas; non ten xa un unico punto de vista, senéon que
nel converxen todos:

No ano 593 (1197), na cidade de Fez, estaba facendo a pregaria cun grupo de
xente na mesquita Azhar cando vin unha luz que parecia iluminar todo canto
estaba perante min, e iso a pesar do feito de que, en canto vin esa luz, perdin toda
nocion de anterior e posterior e fol coma se non tivese lombo en absoluto. De
feito, durante esa vision non tifia ningn sentido das direcciéns e 0 meu campo
visual era, por asi dicilo, esférico. Recofiecia a mifia posicién espacial s6 como
unha hipédtese, mais non como unha realidade (Fut. 1)°.

En Fez, o traxecto horizontal da viaxe devén itinerario vertical, ascendente. Ibn ‘Arabi
elévase até a estacion da luz, nunha viaxe que reproduce a viaxe nocturna (s ), is7@)
de Muhammad ao lombo do burag: dende a mesquita sagrada, na Meca, cara a mesquita
afastada, en Xerusalén, elevandose logo a través dos sete ceos até a presenza da luz. No Ritab
al-Futithat al-makkiyya (O libro das iluminacions da Meca), nos capitulos 167 e 327, Ibn ‘Arabi
describira o traxecto e as stas diferentes paradas': hai, primeiro, un percorrido horizontal a
través dos reinos da creacion, dos catro elementos (terra, auga, lume e aire) e dos catro reinos
naturais (mineral, vexetal, animal e humano). Chégase entoén por unha senda a fonte de Arin,
formada de auga e arxila, o centro do mundo, lugar situado 4 mesma distancia dos catro
puntos cardinais. Al empréndese a ascension a través dos ceos dos sete planetas, describindo
unha xeografia celeste, cosmoloxia que ¢ a feitura do universo. Tras cruzar os sete ceos,
acadase o loto do limite, unha enorme arbore rodeada de luz, da que sae un rio que se divide
en tres regatos. A partir de ali, a xeografia térnase mais leve. O viaxeiro segue ascendendo,
9 Citado por Fernando Mora, Ibn Arabr. Vida y enseiianzas del gran mistico andalusi, cit., pp. 65.
Tamén Claude Addas, Ibn Arabi ou La quéte du Soufre Rouge, cit., pp. 182-183.

10 Ibn ‘Arabi, Les llluminations de La Mecque/ The Mecan Illuminations. Textes choisis/ Selected Texts, baixo
a direccion de Michel Chodkiewicz, coa colaboracion de William C. Chittick, Cyrille Chodkiewicz,

Denis Gril e James W. Morris, Paris, Sindbad, 1988, pp. 366-381. Véxase tamén Fernando Mora, /bn
Arabt. Vida y ensefianzas del gran mistico andalust, cit., pp. 344-364.

atravesa as esferas das estacions, as estrelas fixas, as altas torres (o ceo sen estrelas), o pedestal
da luz excelsa e o trono do misericordioso. Mais ala xa non hai forma nin figura ningunha:
as linas comezan a se esvaeceren, e vai agromando o espazo baleiro, diafano. Pero o ascenso
contintia, o viaxeiro cruza os reinos de substancia universal, natureza sen compor, taboa
preservada e calamo supremo, nube primordial, até atinxir a divina presenza do un/unico.
Ao chegar ao final do traxecto, o mesmo viaxeiro transférmase en luz.

Do wsra’do profeta fala tamén Ibn ‘Arabi no capitulo 22 do Ritab al-Isfar an nata’ig al-asfar, ou O
libro da develacion dos efectos da viaxe. Esta viaxe ten lugar na noite, 0o momento no que se atopan
os amantes, e ¢ un camino a través dos signos divinos''. Na stia viaxe nocturna, Ibn ‘Arabi é
conducido, pois as travesias «ninguén as emprendeu sen risco, a menos que fose conducido
coma na viaxe nocturna, pola que todo aquel que esta dirixido obtén a salvacién, mentres
que quen se aventura pola sta conta se enfronta sempre a un perigo»'?. O autor de Murcia
enumera no Rutab al-Isfar os diferentes tipos de viaxe que existen: a viaxe cara a Deus; a viaxe
de descenso do Coran, do ceo ao corazén de Muhammad: a revelacién; e, por altimo, a viaxe
en Deus, a do extravio e a perplexidade, que, a diferenza da viaxe cara a Deus, non ten limite.

Despois da stia viaxe ascendente, Ibn ‘Arabi decide abandonar a paisaxe familiar e marchar
a Meca, da periferia ao centro; abandonar o occidente de sombras e dirixirse cara ao oriente
no que nace a luz. Volveria inda a Al-Andalus para se despedir dos seus mestres e amigos. No
ano 1200 ponse en camino e emprende a viaxe derradeira, que ocupara o resto da sta vida.

No estreito de Xibraltar a viaxe térnase en desterro: especie de &% / barzah, lugar no que
conflien dous mares, istmo ou espazo intermedio, ponte ou fronteira, que une ou separa
dous mundos. Ibn ‘Arabi atravésao acompanado de al-Kumi, o mestre que o instruira anos
antes nas etapas e regras do camifio. Pasan por Sal¢, onde al-Kumi se despide, e dende ali
Ibn ‘Arabi dirixese a Marraquech, en bereber “Tamurtn Akkuc”: terra de Deus. A medio
traxecto, nunha pequena vila chamada Igisal, chega a outra estacién: <& a8 magam al-
qurb, a estacion da proximidade:

Cheguel a ese magam (da proximidade) no mes de ramadan do ano 597 (1200),
estando eu de viaxe nun lugar chamado Igisal, no Magreb. Tolo de ledicia,
puxenme a errar por esa estaciéon, pero non vin a ninguén mais e esa soidade
deume medo [...] Cando penetrei nese magam en que me atopet so, sabia que, se
alguén se me aparecia, non me reconeceria. Pixenme a explorar todos os seus
recunchos e recantos [...] Vin as ordes divinas amosarseme e os emisarios de
Deus descender onda min, na procura da mina compana e a mifia amizade. No

11 Ibn ‘Arabi, El esplendor de los frutos del viage, cit., pp. 89-90.

12 Ibn ‘Arabi, Ibid, p. 59.

estado de temor causado polo meu illamento, pois non hai amizade mais que nos
13

seres da mesma especie, volvinme por en camino (Fut. 11)
Na viaxe abrese un vieiro; un pérdese, abandona a senda habitual, e entoén, de stpeto, detras
dunha revolta do camifio aparece perante os ollos o barzah que vencella o mundo intelixibel
e o mundo sensibel: ese mundus imaginalis que Ibn ‘Arabi xa visitara e no que volve atoparse.
Cruzar a esa outra beira, a esa terra que ¢ encarnaciéon do espazo interior, ¢ emprender unha
viaxe polo mundo do eu que ¢ a un tempo unha viaxe polo mundo do alén. Inmanencia e
transcendencia: viaxar ¢ atravesar os diferentes estratos do real.

En Marraquech, a cidade vermella, Ibn ‘Arabi visita dous mestres, Abu 1-‘Abbas as-Sabti,
orixinario de Ceuta, e Muhammad al-Marrakusi. Para viaxar compre buscar os acompanantes
axeitados; guias, se cadra, que leven polo camifo seguro. Na capital do imperio almohade
ten unha visiéon do trono divino, enchoupado de luz, na que recibe a orde de tomar como
compaifeiro de viaxe a Muhammad al-Hassar. Dirixese daquela a Fez, onde o atopa, e
ambos os dous, acompanados de Badr al-Habasi, un escravo liberto que xa conecera na sta
primeira estadia na cidade, emprenden o camino cara ao oriente.

Ibn ‘Arabi e os seus acompanantes dirixense primeiro a Tlemcen, a oito horas de camino,
onde quere despedirse das amizades que ali ten. Fan unha pequena parada en ‘Ubbad, non
moi lonxe de Tlemcen, para visitar a tumba de Abu Madyan, un célebre mestre sevillano
que Ibn ‘Arabi non chegou a cofiecer persoalmente, pero que aparece como unha presenza
constante ao longo do camifio: compaineiro de al-Kumi, mestre de al-Mahdawi, que Ibn
‘Arabi visitara anos antes en Tunez. Van logo cara ao norte, até a costa, e paran en Buxia,
onde Ibn ‘Arabi, nun sofio, se une en matrimonio espiritual con todos os astros do ceo e todas
as letras do alfabeto. Dende Buxia contintian viaxe pola costa até Tunez. Ali quedan nove
meses, hospedados na casa do xa citado ‘Abd al-‘Aziz al-Mahdaw1, co que deste volta acada
unha grande amizade.

Tras nove meses en Ttnez, Ibn ‘Arabi e os seus acompanantes toman un barco (malia que el
mesmo desaconsella as travesias por mar: «Quen poida emprender solida a stia ruta non debe
facelo por auga, se iso non resulta necesario»'), pasan por Tripoli e Alexandria. Penetran no
delta do Nilo, navegan rio abaixo, en contra da corrente, por unha paisaxe de terra negra,
de branas asolagadas, até chegar ao Cairo. Cidade chea de rebumbio e multitudes, sons que
se mesturan nunha melodia cadtica, como abalados polo fluir e refluir do rio: os berros dos
vendedores no zoco, das chamadas a oracién dende o al-minar, dos cativos que xogan na raa,

13 Ibn ‘Arabi, Les llluminations de La Mecque/ The Mecan Illuminations. Textes choisis/ Selected Texts, cit., pp.
340-341. Citado tamén por Fernando Mora, Ibn Arabz. Vida y ensefianzas del gran mistico andalusi, cit., p. 69.

14 Ibn ‘Arabi, El esplendor de los frutos del vigje, cit., p. 58.

os golpes que fan os martelos dos ferreiros... Mais neses dias a gran cidade ¢ tamén un lugar
de desolacion: nos anos 598 (1201) a seca causou unha enorme fame en Exipto, a que se lle
engadiu a peste: din algiins que nese tempo morreron tres cuartas partes dos habitantes do
pais; ali o andazo mata tamén a al-Hassar.

Ibn ‘Arabi visita no Cairo a Abu Muhammad al-Hayyat e o seu irman, Ahmad al-Hariri,
orixinarios de Sevilla e que xa cofiecera en al-Andalus'®. Con eles comparte o mes de ramadan.
Nese tempo de esquecemento do propio, ten un dia, cando estaba na casa de al-Hayyat
reunido con outros mestres sufis, unha visiéon: contemplouse, cos seus acompanantes, nunha
habitacién moi escura, illuminada sé pola luz que os seus corpos emanaban; entrou entén
na estancia un personaxe que se anunciou como mensaxeiro da verdade e dixo: «Deus, na
sua xenerosidade, creou o ser humano e fixo del un ser Ginico na sta creacién. Creouno
segundo os seus nomes e atributos, pero o ser humano esqueceuno, prestando atencion s6 a
sta esencia (individual), véndose a si mesmo a través de si mesmo. Pero o niimero regresa a
sua orixe. El é el e non ti»'. A visién é un medio para a inspiracién, o descubrimento dun
lugar interior: o personaxe desvélalle a Ibn ‘Arabi unha verdade que ¢ a sua, faille escoitar a
sta ensinanza, ponlle na boca as stias mesmas palabras.

Tras abandonar o Cairo, Ibn ‘Arabi e Badr al-Habast dirixense cara a Palestina. Pasan por
Gaza e en Hebron visitan a tumba de Abraham. Van logo a Xerusalén, e rezan na mesquita
de al-Agsa, ali onde Muhammad chegou na stia viaxe nocturna. Pasan por Medina para ver
a tumba do profeta, e arriban finalmente & Meca en agosto de 1202, no mes de 4aall 53, Di
[-higda, aquel que o calendario musulman marca como o da peregrinacion.

Marraquech, Fez, Buxia, Ttanez... Os nomes das diferentes paradas, os puntos que van
debuxando un percorrido, lifias que van configurando un mapa que ¢ como un atlas do
universo. Dos descubrimentos e perigos, luces e obstaculos da viaxe, das distintas xeografias
que aparecen no camino, fala Ibn ‘Arabi na sta obra Mawag:* al-nugim wa-matali* ahillat al-
asrar wa-l-‘uliim, isto &, Os pofientes das estrelas e as lias crecentes dos segredos e as ciencias; libro sobre
0 ocaso ¢ o nacemento dos astros. A viaxe require observar con atenciéon as variacions no
terreo, abrir a ollada. O clima que muda, o caracter das persoas que vai cambiando, os seus
acenos, a stia voz. Andar cos pés na terra, non deixarse engaiolar pola beleza da paisaxe.
Estar 4 espreita, atento as desviacions do camifio, perderse por estradas secundarias, devir
peregrino. Compre demorarse na andaina, camifiar con acougo, sen présas; permanecer nas
distintas estacions, ir superando asi os distintos estadios do mundo. E, o mais importante,

15 Ibn ‘Arabi, Los sufis de Andalucia, Malaga, Sirio, 1990, pp. 61-67.
16 Ibud., p. 92. Véxase tamén a traducion que da pasaxe fai Fernando Mora, Ibn Arabi: Vida

y ensefianzas del gran mistico andalusi, cit., p. 72.

facer pausas (i g, wagf): pofier o pé en cada fito, deterse nas paradas, onde un atopa repouso.

Deixarse conducir polo avrego, ou polo vento de pofiente, levar polo aloumifio do mundo.
Abandonarse ao movemento caético da vida, ao ritmo do azar que se move sen razon,
sen control; deixar que se abra o camifo. Liscar do plano xeométrico, fechado entre os
catro puntos cardinais; percorrer o corpo da terra, antes de que esta se troque en territorio
cartogrofado. Fronte ao espazo computado, a vida nomade: camifar polo espazo que non
se calcula, pois no movemento non pode haber dominio nin apropiacién; renunciar ao
tempo compartimentado, 4 regularizacién e normativizacién da vida, que a represa e non
a deixa fluir, renunciar a andar polo rego. Viaxar ¢ moverse sempre no inestabel. Camifios
multiples, como lifias de fuga; desterritorizacién que expatria, migracién que torna en
forasteiro: desapego. Situarse féora dun mesmo: prestar atenciéon as multiples perspectivas
da ollada, renunciar ao punto de vista tnico. Ver a outra cara, o envés, o outro que habita
no meu eu; superar, percorréndoo, a estraiieza do mundo. Perderse, chegar a ese estado de
indixencia no que xa non se posue cousa algunha: que o vento e a choiva borren as pegadas
que un foi deixando, seguir avanzando sen se agarrar a nada. Vida leve, que se alicerza na
Impermanencia.

«Se a este percorrido se lle chama viaxe é porque desvela (yusfir) os caracteres dos homes»'’.
&, safar; viaxe en arabe, significa tamén facer manifesto, quitar o velo: o asombroso que
se descubre, se revela, como eses mundos que debuxan as historias de Herodoto. O viaxeiro
camina por xeografias pétreas de rochas e penedos; paisaxes de bosques mestos, de brétemas
e friaxe; de outeiros e de aire morno; de terra vermella e oliveiras, valigotes e veigas cheas de
lama. Chairas e estepas; fragas e vales vizosos, inzados de plantas estranas; lugares escuros
e espazos de luz. As dubidas, o temor a se perder, o medo perante os perigos do camifio
(«Sempre que alguén comeza esta viaxe, experimenta ao principio un desacougo instintivo,
un estreitamento de peito, e un temor por canto ao inicio do seu camifio observa»'?). Ascende
por curutos xeados e case que inaccesibeis, batidos pola saraiba; outeiros e carricovas que
son como pregues na existencia, nos que a viaxe se fai peregrinaxe solitaria. Entén o camifio
faise vieiro angosto, o espazo estréitase. O ., salik, o peregrino, intérnase en congostras
e calellos, camifia por carreiros escuros que penetran entre as rochas, introdacese en covas,
entre pedras humidas, nos abismos. Chega ald onde o traxecto horizontal se torna en
descenso, onde se abandona a superficie e os camifios exteriores se converten en sendas
interiores. Percorrer a superficie do mundo ¢ sinénimo de asimilarse ao seu corpo, latexar
con el; explorar a paisaxe de corredoiras que se bifurcan como sucos na pel, de regos de auga
escorrendo polas costas, de rios de sangue morno, terra quente das entranas; de outeiros,

17 Ibn ‘Arabi, El esplendor de los frutos del vige, cit., p. 83.
18 1bud., p. 174.

ventres ou peitos, que rodean inmensos mares interiores, calmos e neboentos, grutas que
son como buracos sen fondo. Espazos do corpo que son xeografias invisibeis; esculcar todos
os seus currunchos, chegar a lugares insospeitados, percorrer as cicatrices, perderse nos
labirintos.

Transitar os espazos da identidade, os camifios do eu. Ir debuxando os mapas que crean os
corpos ao se atoparen. Esculcar o horizonte, fitar cara ao que se albisca no fondo, esa meta
que vai construindo o traxecto: movemento tras unha presenza que sempre semella estar
mais ala, a amada Nizam do Targuman al-aswaq (O intérprete —ou tradutor— dos desexos), agochada
tras o seu velo, na que un dia Ibn ‘Arabi contemplou a Deus. Progresiéon que non ten fin, que
nunca acada a sta meta. A arela que vai debuxando o camino, o aqui e o acola, vieiro que
vai construindo un relato, conformando unha biografia.

Reducir, con todo, a distancia; irse achegando, situarse na proximidade, <_8, qurb. Acadar o
espazo ermo do deserto, paisaxe homoxénea de dunas, continua e mondtona, silandeira, que
acala a conciencia: o baleiro, o nada. A soidade. O deserto ¢ o espazo sen lindes, inalcanzabel;
o lugar da perplexidade. Fundirse na area, esvaecer na paisaxe, comuiion. No deserto esta a
pedra negra: a Ka‘ha, o lugar ao que conducen todos os caminos. O corazon da existencia (
sl QBB qalb al-wugiid) que bombea o seu sangue; o nucleo, que compre circunvalar sete
veces, na que o tempo se enrosca e a viaxe en lina devén percorrido circular: buscar o centro
¢ gravitar no cosmos, coma un planeta xirando arredor do sol. Xeometria esencial, forma
interior; o corazén do caminante convértese enton, como pechando un ciclo céosmico, na
mesma Ka‘ba: velai a derradeira estacion, a fin da viaxe'.

O CENTRO

Cando daba voltas 4 Ka‘ba, Ibn ‘Arabi tivo unha vision: viu un adolescente saindo da Pedra
Negra:

Velaqui que, estupefacto perante a Pedra Negra, encontrei o xove cabaleiro
fugaz (al-fata), elocuente e silandeiro, o cal non esta vivo nin morto, 0 composto
simple, o envolvente e o envolto [...] Indicoume, cun aceno enigmatico, que era
cualidade innata nel non se dirixir a ninguén se non ¢ por signos (ramz). “O
meu codigo de signos, cando o conezas, o tefias experimentado e comprendido,
saberas que non o aprehende a elocuencia dos oradores, nin o da articulado a
retorica dos prolixos”.

19 Sobre a Ka’ha como o corazén do viaxeiro: Ibn ‘Arabi, Les llluminations de La Mecque/ The Mecan
Lllumanations. Textes chousis/ Selected Texts, cit., p. 378.

Despois dixenlle: “Oh, mensaxeiro de boas novas, este ¢ un gran ben. Ensiname
o teu codigo e amosame o modo de accion da tia chave. Quero conversar 4 noite
contigo e desexo emparentar coa tia familia!” [...] Fixo un aceno e comprendin.
Epifanizouse a realidade da stia beleza e engaioloume. Fiquei desconcertado e,
decontado, subxugoume por completo. Cando volvin do desmaio, estarrecido
de temor, [0 xove cabaleiro] soubo que a stia ciencia fora adquirida [...] Dixo:
“Examina o detalle da mifa constitucién e a orde da mina fasquia. Atoparas
inscrito o que me pediches, posto que eu non son nin falante nin interlocutor. Non
¢ a mifia ciencia outra ca min. A mifia esencia non ¢ distinta dos meus nomes.
Eu son a ciencia, o cofiecido e o conecedor. Eu son a sabedoria, o sabiamente
estabelecido e o sabio”. Logo [0 xove cabaleiro] dixome: “Fai as circunvolucions
seguindo as mifias pegadas e contémplame por medio da luz da mifa laa, para
que tomes da mifna disposicion aquilo que transcribirds no teu libro e ditaras aos
teus copistas. Faime saber que sutilidades che puxo Deus por testemufio durante
as thas rondas™.

O mozo ¢ a epifania, o lagallt da Ka'ba; desdobramento, encontro con un outro eu do que
nace a propia voz. A vision do mozo ¢é a fonte da que abrolla a obra mais importante de Ibn
‘Arabi, al-Futihat al-makkiyya (As tluminacions da Meca), que comeza a escribir nesa época e s6
rematara pouco antes de morrer. As Futahat son un mapa da experiencia, retallos dunha
biografia; diario que ¢ tamén guia de viaxe. Libro inmenso e fragmentario, compendio ou
enciclopedia do saber mistico, que quere abranguer todo: «En verdade, Deus ditoume polo
6rgano do anxo da inspiraciéon todo o que escribin, e ¢ por iso polo que entre dias ideas
insiro outra que non ten conexién, nin coa que precede, nin coa que lle segue»?'.

Futithat / <\ g% iluminaciéns, —de fataha, abrir— significa na stia orixe “aperturas”: unha
parada, a chegada a unha nova estacion*. No pasar polas distintas estacions hai un progreso,
un irse achegando 4 meta; progresar ¢ ascender (faraqg?)*, como Muhammad na sta viaxe
nocturna ao ceo. Movemento horizontal que ¢ ascendente; movemento cara a diante que
¢ de retorno, que empeza e remata no mesmo punto, debuxando asi un itinerario circular,
construindo unha biografia que lisca dos efectos perversos da cronoloxia: «Por iso, ao final
eu volvo a min mesmo. Por iso, retorna o brazo do compas ao punto mesmo do inicio cando

20 Ibn ‘Arabi, Las iluminaciones de la Meca. Iextos escogidos. Edicion e traducién de Victor Palleja de
Bustinza, Madrid, Siruela, 1996, pp. 86-91

21 Citado por Henry Corbin, La imaginacion creadora en el sufismo de Ibn Arabi, cit., p. 93.

22 Victor Palleja de Bustinza, “Introduccion”, en Ibn ‘Arabi, Las iluminaciones de La Meca. Textos esco-
gidos, cit., p. 19.

23 Véxase Ibn ‘Arabi, Guia espiritual: Plegaria de la Salvacion, Lo imprescindible, Terminologia Sufi, Murcia,
Editora Regional, 1990, p. 108.

acada o obxecto da stia existencia, e enlaza o final do asunto coa stua orixe. Enldzase a sua
eternidade sen fin coa eternidade sen principio, posto que non hai senén unha existencia
continua baixo unha fasquia estabel e permanente»?**. Vivir é, daquela, volver 4 orixe, pechar
o circulo para deixalo aberto; seguir a senda da reunificacion.

Ibn ‘Arabi permanece na Meca dous anos. Despois seguira viaxando, pero vai regresar
periodicamente 4 cidade da Ka‘ha, coma se esta fose o punto dun compas arredor do cal
el se move en circulo: novas voltas rituais 4 Pedra Negra, nas que a circunferencia se vai
facendo mais ampla. No 601 (1204) Ibn ‘Arabi viaxa a Xerusalén, e logo a Bagdad, cidade
na que fica doce dias, dende onde pon rumbo cara ao norte, a Mosul, onde esta dous ou
tres meses. Nas aforas desta cidade, na horta de ‘Ali b. ‘Abd Allah b. éémi‘, Ibn ‘Arabi volve
atopar o Hadir, figura inmortal que aparece na sura XVIII do Coran como guia de Moisés,
mestre de todos os que non tefien mestres humanos. O Aadir ¢ aquel que desvela a verdade;
desta volta reviste a Ibn ‘Arabi co seu manto: o recubrimento externo leva consigo unha
transformacion interna, desaparece a diferenza entre dentro e fora, feitura e experiencia; o
investido transtérmase no investidor. Dende Mosul dirixese cara ao norte, pasa por Gazira e
Dunaysir, até acadar Anatolia, onde visita Malatya e Konya.

A principios de 1206 chega a Siria, esta en Damasco, e vailogo a Hebron, visitando de novo
a tumba de Abraham. En 1207 esta en Exipto: primeiro no Cairo (onde cofiecera a Isma‘l
ibn Sawdakin, que nos anos seguintes o acompanara en varias viaxes) ¢ logo en Alexandria.
Regresa 4 Meca, e fica ali un ano.

En 1208 Ibn ‘Arabi estabelécese en Alepo. Dende ali viaxa de novo a Anatolia, e visita as
cidades de Konya (onde ¢ recibido polo rei Kayka’us I), Sivas e Malatya. Pasa por Armenia,
¢ en inverno est4 as beiras do Eufrates; a visién do rio xeado esperta o seu abraio: «Vimos no
rio Eufrates, cando se xea nos meses de decembro e xaneiro, nas terras do norte, converterse
a auga en terra sobre a cal camifian as caravanas, asi a xente como as bestas, mentres a auga
segue a correr por baixo daquela codia de xeo» (Fut. III)*. Arzan (en Armenia), Harran (en
Mesopotamia), Dunaysir (en Diyarbark): nomes sonoros, como os desas cidades invisibeis de
Italo Calvino, un aquel de xeografias maxicas, evocacions na escrita dunha ausencia: lugares
que foron, mais so existen xa na memoria, convertidas en realidades visionarias.

Regresa a Meca ao ano seguinte, pero en 1212 volve marchar a Bagdad, e de novo a Alepo,
retornando 4 Meca en 1214. Dous anos despois abandona de novo a Meca e marcha a

24 Ibn ‘Arabi (1996), p. 91. «]...] todos estes camifios son circulos. Non hai ningunha lifia recta» (Ibn
‘Arabi, Vigie al Sefior del Poder, Malaga, Sirio, 2002, p. 40).

25 Citado por Miguel Asin Palacios, El Islam cristianizado. Estudio del “sufismo™ a través de las obras de Abe-
narabi de Murcia, Madrid, Hiperion, 19812 p. 91 [pé de paxina 1].

Anatolia, onde fica seis anos (en Malatya morrerd Badr al-Habasi, companeiro de camino
durante mais de dtas décadas), agas daas visitas a Alepo en 1220 e 1221, nas que se fai
amigo de Malik al-Zahir, un dos fillos de Saladino. En 1223 estabelécese definitivamente en
Damasco, onde morre un 16 de novembro, con 75 anos de idade.

OS CIRCULOS DA PALABRA

A revelacion estd estreitamente vencellada a un idioma, 4 lingua arabe na que se
pronuncian os 99 nomes de Deus: as cualidades ou atributos a través dos que este se
desvela, manifestacions (fagalliyat) ou presenzas do divino. Nos nomes, a unidade, a tawhid,
transfigiirase en multiplicidade, pero tamén a multiplicidade se transfigura en unidade: Allah
¢ un, a unicidade do mundo. Os nomes son unha e a mesma cousa; os innumerabeis reflexos
dunha mesma palabra, dividida, multiplicada, como as diferentes cores que forma a luz ao
derramarse. Imaxes nas que Deus contempla como nun espello iso que emana del (2=, ayn:
ollo e fonte.

Asi, toda viaxe é sempre unha viaxe polos nomes divinos, nos que esta contido o universo
enteiro. Palabras que levan os ventos cos que un bate no camifio, ecos que se escoitan na
andaina, coma sendas que se trazan no espazo. Na stia obra Mawag: ‘al-nugiam, Ibn ‘Arabi fala
do 83, dikr, da repeticion incesante dos nomes divinos: viaxe que conduce 4 extincién do
invocador no invocado, nun movemento que nunca acada a saa fin®. O dikr é a rememoracion
que percorre a paisaxe das palabras, construindo un camifio circular, reproducindo o fluir
cdsmico, as xeografias leves dos astros. Un percorrido que atravesa o espello da fala: Ao final
da stia viaxe nocturna, Ibn ‘Arabi comprende o significado de todos os nomes divinos; mais
tarde dird que recibiu as palabras da sintese, aquelas que expresan a unidade e a diversidade,
que integran as oposicions.

Aviaxe ¢ unha viaxe polas palabras, ou a través da Gnica palabra: vida némade, verba némade
do poeta errante, como a dos monxes escritores de haikus, ou dos bardos libertarios do
TAZ?". Chegar até os limites da linguaxe: o espazo que Ibn ‘Arabi percorre son as xeografias
dunha lingua que é sempre a mesma e a un tempo distinta, a lingua arabe da revelacion, na
que a palabra descendeu a Muhammad. O peregrino cruza os multiples espazos da lingua,
bosquexa as suas paisaxes: retallos de espazo, pegadas que son parte dunha totalidade,
manifestaciéons do un. Viaxar é daquela ensanchar os territorios da propia fala: atravesar
fronteiras require unha constante labor de traducién (4ax 3, tardama), un ser poliglota. Unha
palabra transhumante, que recree o mundo, no eido fértil da escrita.

26 Sobre isto, v. Gril, “El viaje a través de las esferas del ser interior, segiin la obra Mawag:’ al-nugiam
de Ibn ‘Arabi (Almeria 595/1199), cit. p. 105.

27 Hakim Bey, TA.Z. Zona Temporalmente Auténoma, Rianxo, Axéuxere, 2011.



